
দূর হইল না। সে কি দেখিল, কি শুনিল ?—ইহা কি স্বপ্ন, না বিভীষিকা, কিছুই সে বুঝিতে পারিল না। আনি অবশিষ্ট রাত্ৰি জাগিয়া অতিবাহিত করিল। ..
এই দিন হইতে প্রতি রাত্রিতেই, আনি সিমৃসন, যেই শয্যায় গা দিত, আমনই মালয়ের ছায়ামূৰ্ত্তি আসিয়া তাহার নিকটে উপস্থিত হইত, এবং ঐ ঋণের কথা কোন ধৰ্ম্মযাজকের নিকট বলিতে পুনঃ পুনঃ অনুরোধ করিত। আনির এখন রাত্ৰিতে নিদ্রা নাই,-ছায়ামূৰ্ত্তির উৎপীড়নে ; দিবসে শান্তি নাই,--আপন দৈনিক কাৰ্য্যের অতিরেকে, ধৰ্ম্মযাজকের অনুসন্ধানার্থ পৰ্য্যটনে। আনির দারিদ্র্যনিপীড়িত দুঃখের জীবন অধিকতর দুর্ববহ হইয়া উঠিল।
এই সময়ে, ক্যাথলিক ধৰ্ম্মযাজক রেভারেণ্ড চার্লস ম্যাক্কে (Rev. Charles McKay ) পার্থ শােয়র মিশনের প্রভুত্ব প্ৰাপ্ত হইয়া, পার্থ নগরে উপস্থিত হইলেন। আনি সিমসন, এই সংবাদ পাইয়া, তৎক্ষণাৎ তাহার নিকট উপস্থিত হইল, এবং যথারীতি অভিবাদন করিয়া সসম্রামে দূরে দণ্ডায়মান রহিল। রেভারেণ্ড চার্লস ম্যাক্কে জিজ্ঞাসা করিলেন,-“তুমি কি bा७, दाछ ?”
আনি কহিল,-“মহাশয়, আজি সাত আট দিন অবধি আমি প্রতি রাত্ৰিতে একটি ছায়ামূৰ্ত্তির আবির্ভাবে যার-পর-নাই কষ্ট পাইতেছি। প্রতিকার-কামনায় আপনার নিকট উপস্থিত হইয়াছি। আপনার আশ্রয় না পাইলে, আমার আর উপায় নাই।”

